
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
{ ৩৮৯ ]
রাজা উদ্রায়ণ সুহৃদের এবম্বিধ প্রেমোচিত লেখার্থ আস্বাদন করিয়া সেই গজাধিরূঢ় পটের নিকটে গমম করিলেন। ২৮ ।
তৎপরে অমাতা ও পুরোহিতের সহিত উহার অভিনন্দন করিয়া একটি সুবর্ণময় সিংহাসনের উৎসঙ্গে ঐ পটটি প্রসারিত করিয়া রাখিলেন । ২৯ ।
লাবণ্য ও পুণ্যের চিরনিলয়ম্বরূপ সেই বুদ্ধমূৰ্ত্তি দর্শন করিয়া তত্রত্য সকলেই “ভগবান বুদ্ধকে নমস্কার” এই কথা উচ্চারণ করিল। ৩০ ।
আকাশবৰ্ত্তী দেবগণ বুদ্ধের নাম শ্রবণ করিয়াই পুষ্পবৃষ্টি করিলেন। ভদর্শনে রাজা বিস্মিত ও পুলকিত হইলেন। ৩১ ।
রাজা তথায় ভগবানের পবিত্র চরিতামৃত শ্রবণ করিয়া মেঘগর্জনশ্রবণে ময়ূর যেরূপ উল্লসিত হয়, তদ্রুপ উল্লসিত হইলেন এবং ঐ পটের অধোদেশে লিখিত দ্বাদশাঙ্গ, অনুলোমবিপর্যায়সহিত প্রতীত্যসমুৎপাদ দর্শন করিয়া মুগ্ধ হইলেন। ৩২-৩৩।
তিনি স্রোতঃপ্রাপ্তিফললাভ দ্বারা সত্য দর্শন করিয়া প্রিয়সখা বিম্বিসারের নিকট প্রতিসন্দেশ প্রেরণ করিবার জন্য ভিক্ষুগণকে পাঠাইলেন । ৩৪ ৷
রাজা বিম্বিসারও তাহার জন্য ভগবানের নিকট প্রার্থনা করিয়া কাত্যায়ন নামক ভিক্ষু ও শৈলাখ্যা ভিক্ষুণীকে প্রেরণ করিলেন । ৩৫ ৷ অনন্তর আর্য্য কাত্যায়ন তথায় গমন করিয়া সমাদরকারী রাজা উদ্রায়ণের জন্য ধৰ্ম্মদেশনা করিলেন । ৩৬ ।
তাহার ধৰ্ম্মদেশনাকালে বহু লোক তথায় সঙ্গত হইল এবং অনেকেই স্রোতঃপ্রাপ্তিফল, সকুদাগামিফল, অনাগামিফল ও অহঁৎপদ প্রাপ্ত হইলেন । ৩৭ ৷
ঐ পুরবাসী তিষ্য ও পুষ্য নামক বিখ্যাত দুই জন গৃহস্থ তাহার সম্মুભર শান্তি পাইবার জন্য প্রত্ৰজ্যা গ্রহণ করিয়া পরিনির্ববাণ পাইলেন্স ॥৩৮

		 এই পাতা শেষ সম্পাদিত হয়েছে ০২:২৮টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

